ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 6-Ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶՈՒՄ ԼԵՌՆԱԴԱՀՈՒԿԱՅԻՆ ԿԵՆՏՐՈՆ ՍՏԵՂԾԵԼՈՒ ՆՊԱՏԱԿՈՎ ՀԱՍԱՐԱԿՈՒԹՅԱՆ ԵՎ ՊԵՏՈՒԹՅԱՆ ԿԱՐԻՔՆԵՐԻ ՀԱՄԱՐ ՕՏԱՐՄԱՆ ԵՆԹԱԿԱ ՍԵՓԱԿԱՆՈՒԹՅԱՆ ՆԱԽՆԱԿԱՆ ՈՒՍՈՒՄՆԱՍԻՐՈՒԹՅԱՆ ՄԱՍԻՆ» 
N 291-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

	Անհրաժեշտություն

	
	        «ՀՀ կառավարության 2018 թվականի մարտի 6-ի «ՀՀ Լոռու մարզում լեռնադահուկային կենտրոն ստեղծելու նպատակով հասարակության և պետության կարիքների համար օտարման ենթակա սեփականության նախնական ուսումնասիրության մասին» N 291-Ն որոշումը ուժը կորցրած ճանաչելու մասին» ՀՀ կառավարության որոշման ընդունման անհրաժեշտությունը պայմանավորված է նրանով, որ «Մայմեխսկի ռեզորթ» ՓԲԸ-ն նշված տարածքներում ծրագիրն իրականացնելը նպատակահարմար չի գտնում: Ծրագիրն իրականացնելու համար նախընտրում է ՀՀ Արագածոտնի մարզի տարածքները:
Բացի նշվածը ՀՀ կառավարության N 291-Ն որոշմամբ օտարման ենթակա սեփականության իրավունքի օբյեկտների վրա գործում են «Հասարակության և պետության կարիքների համար սեփականության օտարման մասին» Հայաստանի Հանրապետության օրենքի 15-րդ հոդվածով նախատեսված սահմանափակումները: Որոշման ընդունումը կնպաստի դրանց հանմանը և գույքի ազատ օգտագործմանը: 

	2.
	Ընթացիկ իրավիճակը և խնդիրները

	
	ՀՀ Լոռու մարզպետարանի և «Մայմեխսկի ռեզորթ» ՓԲԸ-ի միջև 2018թ. մարտի 7-ին կնքվել է պայմանագիր, որի համաձայն թիվ N 291-Ն որոշման հավելվածում նշված կոորդինատներին համապատասխանող եզրագծի սահմաններում  (Լոռու մարզի Անտառաշեն և Լերմոնտովո համայնքների վարչական սահմաններում) գտնվող սեփականության տարբեր ձևերի 584 հեկտար հողատարածքում իրականացվել է օտարման համար նախատեսված սեփականության նախնական ուսումնասիրություն, կատարվել են չափագրումներ, նկարահանումներ և կազմվել են նշված սեփականության օբյեկտների նկարագրության արձանագրությունները: Ձեռք բերողի կողմից Հայաստանի Հանրապետության կառավարության սահմանած կարգով կազմված օտարվող սեփականության նկարագրության արձանագրությունը կազմելու օրվանից հետո օտարման ենթակա սեփականության իրավունքի օբյեկտների վրա գործում են «Հասարակության և պետության կարիքների համար սեփականության օտարման մասին» Հայաստանի Հանրապետության օրենքի 15-րդ հոդվածով նախատեսված սահմանափակումները: Որոշման ընդունումը կնպաստի հողերի ազատ օգտագործմանը: 

	3.
	Տվյալ բնագավառում իրականացվող քաղաքականությունը

	
	Համայնքային և քաղաքացիների սեփականություն հանդիսացող հողերի արդյունավետ նպատակային օգտագործում:

	4.
	Կարգավորման նպատակը և բնույթը

	
	««ՀՀ Լոռու մարզում լեռնադահուկային կենտրոն ստեղծելու նպատակով հասարակության և պետության կարիքների համար օտարման ենթակա սեփականության նախնական ուսումնասիրության մասին» ՀՀ կառավարության 2018 թվականի մարտի 6-ի N 291-Ն որոշումը ուժը կորցրած ճանաչելու մասին» որոշման ընդունումը նպաստում է հողերի նկատմամբ սահմանափակումերի հանմանը և համայնքների բնակիչների կողմից ազատ օգտագործմանը:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Լոռու մարզպետարան, Լերմոնտովո համայնք, Անտառաշեն համայնք, 
«Մայմեխսկի ռեզորթ» ՓԲԸ

	6.
	Ակնկալվող արդյունքը

	
	Համայնքներում գյուղացիական տնտեսությունների պահպանումը, բնակիչների վերադարձը բնականոն կյանքի, մարդու և քաղաքացու իրավունքների, մասնավորապես սեփականության իրավունքի հարգումն ու պաշտպանությունը

	7.
	Այլ տեղեկություններ (եթե այդպիսիք առկա են) 

	
	Չկան:












